
<<Ներքին աուդիտորի որակավորման կարգը և հանրային հատվածում ներքին աուդիտ իրականացնելու համար կազմակերպություններին ներկայացվող հիմնական պահանջները հաստատելու մասին>> ՀՀ կառավարության որոշ​ման նախագծի վերաբերյալ համապատասխան շահագրգիռ մարմինների կարծիքների

	NN
	Առաջարկություն ներկայացնող մարմնի անվանումը
	Առաջարկության բովանդակությունը
	Արդյունքը

	1
	ՀՀ սոցիալական ապահովության պետական ծառայություն
	Դիտողություններ և առաջարկություններ չկան:
	

	2
	ՀՀ Արմավիրի մարզպետարան
	Դիտողություններ և առաջարկություններ չկան:
	

	3
	ՀՀ աշխատանքի և սոցիալական հարցերի նախարարություն
	Դիտողություններ և առաջարկություններ չկան:
	

	4
	ՀՀ արտակարգ իրավիճակների նախարարություն
	Դիտողություններ և առաջարկություններ չկան:
	

	6
	ՀՀ էներգետիկայի և բնական պաշարների նախարարություն
	Դիտողություններ և առաջարկություններ չկան:
	

	7
	ՀՀ հանրային ծառայությունները կարգավորող հանձնաժողով
	1. 15-րդ կետում նշված <<և օտարկերկրյա>> բառը հանել, քանի որ ներքին աուդիտի համակարգը գործում է ՀՀ հանրային հատվածի կազմակերպություններում` <<Քաղաքացիական ծառայության մասին>> ՀՀ օրենքի կարգավորման շրջանակում:

2. 16-րդ կետի 4-րդ մասը խմբագրել, քանի որ դիմողի կողմից պահանջվող փաստաթղթերի թերի ներկայացումը, ինչպես նշված է նույն կարգի 18-րդ կետում, չի կարող նրան քննությանը մասնակցել չթույլատրելու հիմք հանդիսանալ:

3. 25-րդ կետի <<Մասնակիցը համարվում է չորակավորված:>> նախադասությունը ձևակերպել հետևյալ կերպ. <<Մասնակցի աշխատանքը ճանաչվում է անվավեր և գնահատվում է 0 միավոր>>:


	1. Ընդունվել է: Կատարվել են համապատասխան փոփոխություններ:

2. Ընդունվել է: Կատարվել են համապատասխան փոփոխություններ:

3. Ընդունվել է: Կատարվել են համապատասխան փոփոխություններ:



	8
	ՀՀ ԿԱ պետական գույքի կառավարման վարչություն
	   1. 29-րդ կետի վերաբերյալ` քանի որ քննության  առաջին փուլն իրականացվում ու արդյունքները ստուգվում և գնահատվում է համակարգչով առաջարկվում է 29-րդ կետում` <Հանձնաժողովը, քննության առաջին փուլի ավարտից հետո 3 աշխատանքային օրվա ընթացքում ստուգում և գնահատում է քննության մասնակիցների աշխատանքները և 5 աշխատանքային օրվա ընթացքում հրապարակում քննության արդյունքները> նախադասությունը փոխարինել <Հանձնաժողովը, քննության առաջին փուլի ավարտից հետո նույն աշխատանքային օրվա ընթացքում ստուգում և գնահատում է քննության մասնակիցների աշխատանքները և նույն աշխատանքային օրվա ընթացքում հրապարակում քննության արդյունքները> նախադասությամբ: 

   2. Համանման ձևով փոփոխել նաև 42-րդ կետը: 

   3. 33-րդ կետն ամբողջությամբ հանել`  հարցաշարում բացառելով երկակի իմաստ պարունակող արտահայտությունները կամ ոչ հստակ ձևակերպումները: 


	1-ին և 2-րդ դիտողություններն ընդունվել են: Կատարվել են համապատասխան փոփոխություններ:

3. Չի ընդունվել: Հարցաշարերը կազմելիս հնարավորինս կբացառվեն  երկակի իմաստ պարունակող արտահայտությունները կամ ոչ հստակ ձևակերպումները, սակայն ամեն դեպքում պետք է սահմանվի նման դեպքերի առկայության դեպքում հօգուտ մասնակցի մեկնաբանումը:


	9
	ՀՀ քաղաքացիական ծառայության խորհուրդ
	1. Նախագծի նախաբանի հղումը չի համապատասխանում <<Իրավական ակտերի մասին>> Հայաստանի Հանրա​պե​տության օրենքի 43-րդ հոդվածի 7-րդ մասի պահանջներին, ուստի առաջարկում ենք հղումը հստակեցնել, մասնավորապես` հղումը տալ  <<Ներքին աուդիտի մասին>>   Հայաստանի Հանրա​պե​տության օրենքի 13-րդ հոդվածի 2-րդ մասին.

2. Հաշվի առնելով <<Իրավական ակտերի մասին>> Հայաստանի Հանրա​պե​տության օրենքի 41-րդ հոդվածի 4-րդ, 5-րդ և 6-րդ մասերի պահանջներն` անհրաժեշտ է Նախագծի նախաբանի, ինչպես նաև Նախագծի 1-ին հավելվածի Ձև 2-ի համարակալումները համապատասխանեցնել նշված  հոդվածի դրույթներին.

3. Նախագծի 1-ին հավելվածի 26-րդ և 27-րդ կետերում օգտագործվող քննության <<թղթային եղանակ>>, <<փաստաթղթային եղանակ>> և <<գրավոր քննություն>>  բառերը միասնականացնել,

4. Նախագծի 1-ին հավելվածի 30-րդ, 43-րդ կետերը <<բողոքարկվել>> բառից առաջ տարակարծիք մեկնաբանություն-ներից խուսափելու համար նպատակահարմար է լրացնել <<գրավոր>> բառը: Նշվածը վերաբերում է նաև Նախագծի 31-րդ, 32-րդ,  33-րդ  կետերին.

5. Նախագծի 1-ին հավելվածի 33-րդ կետն ունի խմբագրման կարիք.

6. Նախագծի 1-ին հավելվածի 46-րդ կետի <<կարող է դադարեցվել>> բառերը փոխարինել  <<դադարեցվում է>> բառերով` տարակարծիք մեկնաբանություններից խուսափելու  համար.

7. Նախագծի 2-րդ հավելված 2-րդ և 3-րդ կետերի, 8-րդ կետի 4-րդ և 5-րդ ենթակետերի <<սույն կարգի>> բառերը փոխարինել <<սույն հավելվածի>> բառերով.

8. Հաշվի առնելով <<Իրավական ակտերի մասին>> Հայաստանի Հանրա​պե​տության օրենքի 45-րդ հոդվածի 2-րդ մասի դրույթը` Նախագծի 2-րդ հավելվածի 5-րդ կետը խմբագրել կամ հանել, քանի որ նշված հարաբերություններն արդեն իսկ սահմանված են <<Վարչարարության հիմունքների և վարչական վարույթի մասին>> Հայաստանի Հանրա​պե​տության օրենքի 32-րդ հոդվածով.

  9. <<Իրավական ակտերի մասին>> Հայաստանի Հանրա​պե​տության օրենքի 9-րդ հոդվածի 4-րդ մասի 1-ին և 2-րդ կետերի համաձայն` բացառապես Հայաստանի Հանրապետության օրենքներով են սահմանվում` ֆիզիկական և իրավաբանական անձանց իրավունքներն իրականացնելու և պաշտպանելու պայմանները և կարգը: Ֆիզիկական և իրավաբանական անձանց իրավունքների և ազատությունների սահմանափակումները, նրանց պարտականությունները, ինչպես նաև պատասխանատվության տեսակները, չափերը, պատասխանատվության ենթարկելու կարգը, հարկադրանքի միջոցներն ու դրանք կիրառելու կարգը, ֆիզիկական և իրավաբանական անձանց կողմից վճարվող հարկերի, տուրքերի և այլ պարտադիր վճարների տեսակները, չափը, վճարման կարգը:

Սակայն Նախագծի մի շարք հոդվածներով նախատեսված են դրույթներ, որոնք հակասում են վերոնշյալ հոդվածի պահանջներին. մասնավորապես` Նախագծի 1-ին հավելվածի 5-րդ, 6-րդ, 7-րդ և 8-րդ կետերով նախատեսված են որակավորված աուդիտորների ցանկում ընդգրկվելու անձանց շրջանակի և որակավորված աուդիտորների ցանկից հանելու պայմաններ, իսկ 15-րդ և 16-րդ կետերով սահմանափակումներ են նախատեսված` աուդիտի որակավորման քննություններին մասնակցելու իրավունք ունեցող անձանց համար: Նախագծի 2-րդ հավելվածում նախատեսված են լիազոր մարմնի կողմից վարվող ներքին աուդիտի ոլորտի որակավորված կազմակերպությունների ցանկում ընդգրկվելու նպատակով` դիմող կազմակերպությունների մասով ևս սահմանափակումներ: 
	1. Ընդունվել է: Կատարվել են համապատասխան փոփոխություններ:

2. Ընդունվել է: Կատարվել են համապատասխան փոփոխություններ:

3. Ընդունվել է: Կատարվել են համապատասխան փոփոխություններ:

4. Ընդունվել է: Կատարվել են համապատասխան փոփոխություններ:

5. Առաջարկությունը հստակ չի ձևակերպված:

6. Ընդունվել է: Կատարվել են համապատասխան փոփոխություններ:

7. Ընդունվել է: Կատարվել են համապատասխան փոփոխություններ:

8. Չի ընդունվել` քանի որ նախագծի նշված կետը հստակեցնում է <<Վարչարարության հիմունքների և վարչական վարույթի մասին>> Հայաստանի Հանրա​պե​տության օրենքի 32-րդ հոդվածով սահմանված դրույթը` սահմանելով ժամկետ սխալները շտկելու համար:

9. Չի ընդունվել: Նախագծի 5, 6, 7, 8-րդ կետերի դրույթները բխում են <<Ներքին աուդիտի մասին>> ՀՀ օրենքի 13-րդ հոդվածի 4-րդ մասի 3-րդ և 5-րդ կետերի դրույթներից, որոնց ապահովման համար մշակվել է սույն որոշման նախագիծը: Իսկ համաձայն <<Իրավական ակտերի մասին>> ՀՀ օրենքի 14-րդ հոդվածի 3-րդ ենթակետի <<ՀՀ կառավարության որոշումներով կարգավորման է ենթակա օրենքով չկարգավորված ցանկացած հարաբերություն, եթե այդ հարաբերությունը ՀՀ Սահմանադրությամբ և ՀՀ օրենքով կամ ՀՀ Նախագահի հրամանագրով ու կարգադրությամբ չպետք է կարգավորվի իրավական այլ ակտերով>>:

Իսկ նախագծի 1-ին հավելվածի 15-րդ և 16-րդ կետերով և 2-րդ հավելվածով սահմանված պահանջները բխում են ինչպես <<Ներքին աուդիտի մասին>> ՀՀ օրենքի 3-րդ հոդվածի անկախության, օբյեկտիվության և կարողունակության սկզբունքներից, այնպես էլ ՀՀ կառավարության 2011 թվականի օգոստոսի 11-ի թիվ 1233-Ն որոշման հավելված 1-ով հաստատված Հայաստանի Հանրապետության ներքին աուդիտի մասնագիտական գործունեության ստանդարտներից:

Ելնելով վերոգրյալից, գտնում ենք, որ վերոնշյալ կետերով նախատեսված դրույթները չեն հանդիսանում լրացուցիչ սահմանափակումներ: 



	10
	ՀՀ կենտրոնական ընտրական հանձնաժողով
	Դիտողություններ և առաջարկություններ չկան:
	

	11
	ՀՀ Շիրակի մարզպետարան
	Դիտողություններ և առաջարկություններ չկան:
	

	12
	Երևանի քաղաքապետարան
	Դիտողություններ և առաջարկություններ չկան:
	

	13
	ՀՀ Վայոց ձորի մարզպետարան
	Դիտողություններ և առաջարկություններ չկան:
	

	14
	ՀՀ սփյուռքի նախարարություն
	Դիտողություններ և առաջարկություններ չկան:
	

	15
	ՀՀ արդարադատության նախարարություն
	 1. Որոշման նախագիծը /այսուհետ՝ նախագիծ/ չի համապատասխանում  Հայաստանի Հանրապետության Սահմանադրությանը:  Այսպես 

1/ նախագծի 14-րդ կետը նախատեսում է դիմողին քննությանը մասնակցել չթույլատրելու հիմքերը: Նախագծի վերոհիշյալ կետի կապակցությամբ անհրաժեշտ է նկատի ունենալ ՀՀ Սահմանադրության 83.5-րդ հոդվածի 2-րդ կետի դրույթները, որոնց համաձայն՝ բացառապես ՀՀ օրենքներով են սահմանվում ֆիզիկական և իրավաբանական անձանց իրավունքների և ազատությունների սահմանափակումները նրանց պարտականությունները, ինչպես նաև պատասխանատվության տեսակները:

Նույն դիտողությունը վերաբերում է նախագծի 44-րդ կետին, որով սահմանվում են աուդիտորի վկայականի գործողությունը դադարեցնելու հիմքերը:
2/ Նախագծի 32-րդ կետն անհրաժեշտ է հանել, քանի որ ՀՀ Սահմանադրության 18-րդ հոդվածի համաձայն յուրաքանչյուր ոք ունի իր իրավունքների և ազատությունների դատական, ինչպես նաև պետական մարմինների առջև իրավական պաշտպանության արդյունավետ միջոցների իրավունք: Այդ առումով քննության մասնակիցը կարող է քննության արդյունքները բողոքարկել միայն դատական կարգով, ինչն արտացոլված չէ նախագծի 32-րդ կետում:

Նախագծից անհրաժեշտ է հանել նաև 28-րդ, 29-րդ, 30-րդ, 31-րդ կետերը, քանի որ Սահմանադրության 83.5-րդ հոդվածի 1-ին կետի համաձայն բացառապես ՀՀ օրենքներով են սահմանվում ֆիզիկական և իրավաբանական անձանց իրավունքներն իրականացնելու և պաշտպանելու պայմանները և կարգը:

Այդ առումով պետք է նկատի ունենալ, որ բողոքարկման հետ կապված հարաբերությունները կարգավորված են «Վարչարարության հիմունքների և վարչական վարույթի մասին» ՀՀ օրենքով և սույն որոշմամբ կարգավորվել չեն կարող: 
    2.Նախագիծը չի  համապատասխանում  ավելի բարձր իրավաբանական ուժ ունեցող իրավական այլ ակտերի դրույթներին: Այսպես՝ 

1/
նախագծով հաստատվող կարգի /այսուհետ՝ կարգ/ 4-րդ կետում նշված է, որ լիազոր մարմինը վարում և հրապարակում է իր պաշտոնական կայքում ներքին աուդիտորների՝ որակավորված անհատների և կազմակերպությունների, ինչպես նաև ՀՀ-ում ընդունելի՝ ճանաչված աուդիտորի որակավորում ունեցող անձանց ցանկը: Մինչդեռ «Ներքին աուդիտի մասին» ՀՀ օրենքի 13-րդ հոդվածի 4-րդ մասի 5-րդ կետի համաձայն լիազոր մարմինն օրենսդրությամբ սահմանված կարգով ապահովում է ներքին աուդիտորների՝ որակավորված անհատների և կազմակերպությունների, ինչպես նաև ՀՀ-ում ընդունելի միջազգայնորեն ճանաչված աուդիտորի որակավորում ունեցող անձանց հաշվառումը և վերջիններիս ցանկի հրապարակումը: Այդ առումով նախագծի 4-րդ կետն անհրաժեշտ է խմբագրել և համապատասխանեցնել օրենքի հիշյալ հոդվածի պահանջներին:

2/
Կարգի 3-րդ կետի, 4-րդ կետի 2-րդ ենթակետում, 2-րդ գլխի վերնագրում, Ձև 3-ում «ընդունելի» բառից հետո անհրաժեշտ է լրացնել «միջազգայնորեն ճանաչված» բառերը՝ նկատի ունենալով «Ներքին աուդիտի մասին» ՀՀ օրենքի պահանջները: 

  3/
Կարգի 36-րդ կետում «դատավճիռը» բառն անհրաժեշտ է փոխարինել «վճիռը» բառով՝ նկատի ունենալով քաղաքացիական դատավարության օրենսգրքի 13-րդ հոդվածի պահանջները:

3.  Նախագծում իրավական այլ ակտերի նորմերի անհարկի կրկնություններ առկա չեն:

4.  Նախագծում անհրաժեշտ բոլոր հարցերը կարգավորված են: 
5.  Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

6.  Օրենսդրական տեխնիկայի կանոնները մասամբ պահպանված չեն: Այսպես՝ 

1/ նախագծում անհրաժեշտ է նշել իրավական ակտի բնույթը՝ նկատի ունենալով «Իրավական ակտերի մասին» ՀՀ օրենքի 38-րդ հոդվածի 3-րդ մասի պահանջները:

2/ կարգի 1-ին կետում անհրաժեշտ է «սահմանվում է» բառերը փոխարինել «կարգավորվում է» բառերով՝ նկատի ունենալով «Իրավական ակտերի մասին» Հայաստանի Հանրապետության օրենքի 14-րդ հոդվածի 3-րդ մասի պահանջները:

3/ Կարգի 5-րդ կետում «որը սկսում է չբավարարել» բառերն անհրաժեշտ է փոխարինել «չի բավարարում» բառերով՝ նկատի ունենալով «Իրավական ակտերի մասին» ՀՀ օրենքի 36-րդ հոդվածի պահանջները:

     7. Նախագիծն անհրաժեշտ է համապատասխանեցնել սույն եզրակացության 1-ին, 2-րդ և 6-րդ կետերին:   


	1. 1) Ընդունվել է: Կատարվել են համապատասխան փոփոխություններ:

2) Ընդունվել է: Կատարվել են համապատասխան փոփոխություններ:

   2. 1) Ընդունվել է: Կատարվել են համապատասխան փոփոխություններ:
 2) Ընդունվել է: Կատարվել են համապատասխան փոփոխություններ:
3) Ընդունվել է: Կատարվել են համապատասխան փոփոխություններ:
3. Ընդունվել է ի գիտություն:
4. Ընդունվել է ի գիտություն:
5. Ընդունվել է ի գիտություն:
6. Ընդունվել է: Կատարվել են համապատասխան փոփոխություններ:



	16
	ՀՀ տարածքային կառավարման նախարարություն
	Դիտողություններ և առաջարկություններ չկան:
	

	17
	ՀՀ կրթության և գիտության նախարարություն
	1. Նախագծի 17-րդ կետում`<<Քննությանը մասնակցելու համար դիմողը Լիազոր մարմին է  ներկայացնում`>> ավելացնել` 

5) Ռեզյումե /աշխատանքային բնութագիր/ տողը,                                                   

2.  Հանել նախագծից  11-րդ կետի ենթակետ    2)-ը`  <<ներքին աուդիտի Էլեկտրոնային տեղեկատվական  համակարգի իմացության ստուգման փուլ:>>   հասկացողությունը: 
                 
	1. Չի ընդունվել: Առաջարկվող փոփոխությունը գտնում ենք ոչ նպատակահարմար:

2. Չի ընդունվել: Առաջարկվող փոփոխությունը գտնում ենք ոչ նպատակահարմար:

	18
	ՀՀ Արագածոտնի մարզպետարան
	Դիտողություններ և առաջարկություններ չկան:
	

	19
	Հեռուստատեսության եւ ռադիոյի ազգային հանձնաժողով
	Դիտողություններ և առաջարկություններ չկան:
	

	20
	ՀՀ մշակույթի նախարարություն
	Դիտողություններ և առաջարկություններ չկան:
	

	21
	ՀՀ Լոռու մարզպետարան
	Դիտողություններ և առաջարկություններ չկան:
	

	22
	ՀՀ Ազգային անվտանգության խորհուրդ
	Դիտողություններ և առաջարկություններ չկան:
	

	23
	ՀՀ Կոտայքի մարզպետարան
	Դիտողություններ և առաջարկություններ չկան:
	

	24
	ՀՀ ԳՆ սննդամթերքի անվտանգության պետական ծառայություն
	Դիտողություններ և առաջարկություններ չկան:
	

	25
	ՀՀ ՏԿՆ ջրային տնտեսության պետական կոմիտե
	Դիտողություններ և առաջարկություններ չկան:
	

	26
	ՀՀ առողջապահության նախարարություն
	Դիտողություններ և առաջարկություններ չկան:
	

	27
	ՀՀ բնապահպանության նախարարություն
	Դիտողություններ և առաջարկություններ չկան:
	

	28
	ՀՀ ԿԱ պետական եկամուտների կոմիտե
	1. Ներկայացված կառավարության որոշման նախագծի (այսուհետև՝ Նախագիծ) հավելված 1-ում օգտագործվել է <<Ներքին աուդիտի էլեկտրոնային տեղեկատվական համակարգ հասկացությունը>>, սակայն պարզ չէ, թե  խոսքը ինչ համակարգի մասին է, և որ իրավական ակտով է հաստատված այդ համակարգի իմացության պարտադիր լինելը հանրային հատվածի ներքին աուդիտորների համար:
2. Նախագծի հավելված 1-ում հստակեցված չէ նաև, արդյոք երկրորդ փուլում ստուգվում է ներկայացված գործնական առաջադրանքների (խնդիրների) իմացությունը, թե վերը նշված համակարգ տվյալների ճիշտ մուտքագրումը:

3. Նախագծի հավելված  1-ի 10-րդ մասով սահմանվում է ներքին աուդիտորի որակավորման քննությունների կազմակերպման հանձնաժողով՝ բաղկացած 5 անդամից: Քանի որ ներքին աուդիտորի որակավորման քննությունների կազմակերպման հանձնաժողովի անդամների գործունեությունը պահանջում է ներքին աուդիտորի մասնագիտական գիտելիքների և հմտությունների իմացություն, ուստի առաջարկվում է, որպեսզի հանձնաժողովի անդամները լինեն որակավորված ներքին աուդիտորներ: Միաժամանակ առաջարկվում է հանձնաժողովի գործունեության օբյեկտիվությունը և անկողմնակալությունը ապահովելու նպատակով վերջինիս կազմում ընդգրկել անդամներ ՀՀ կառավարության, ինչպես նաև այլ պետական կառավարման մարմինների ներքին աուդիտի ստորաբաժանումների արդեն իսկ ներքին աուդիտորի որակավորում ունեցող աշխատակիցներից՝ ավելացնելով հանձնաժողովի անդամների թիվը:

4. Աուդիտորական ծառայությունների իրականացման գործունեությունը համաձայն <<Լիցենզավորման մասին>> ՀՀ օրենքի 43-րդ հոդվածի լիցենզավորման ենթակա գործունեություն է, և <<Լիցենզավորման մասին>> ՀՀ օրենքում չի տարանջատվում արտաքին և ներքին աուդիտորական ծառայություններ իրականացնող գործունեության տեսակներ: Միևնույն ժամանակ հայտնում ենք, որ աուդիտորական գործունեությունը (ինչպես արտաքին, այնպես էլ ներքին) կարգավորվում է <<Աուդիտորական գործունեության մասին>> ՀՀ օրենքով: Նախագծից պարզ չէ արդյոք ներքին աուդիտ իրականացնող աուդիտորական կազմակերպությունների գործունեությունը լիցենզավորման ենթակա գործունեություն է, թե՝ ոչ:


	1. Չի ընդունվել: Ներկայումս բոլոր պետական կառավարման մարմիններում և քաղաքային համայնքներում ներդրված է ներքին աուդիտի էլեկտրոնային տեղեկատվական համակարգը, որը թույլ է տալիս իրականացնել ներքին աուդիտի գործընթացի բոլոր փուլերը էլեկտրոնային եղանակով:

Նշված համակարգը ներդրվել է 2013 թ. սկզբին, որից հետո վերջինս թարմացվում է խորհրդատու կազմակերպության կողմից` հաշվի առնելով համակարգի գործարկման ընթացքում ի հայտ եկած թերությունները: Համաձայն խորհրդատու կազմակերպության հետ կնքված պայմանագրի   նշված թարմացումները շուտով կավարտվեն, որից հետո այդ համակարգով աշխատելու պարտադիր պահանջը կսահմանվի համապատասխան ակտով: 
2. Ընդունվել է: Կատարվել են համապատասխան փոփոխություններ:

3. Ընդունվել է մասամբ: Կետը խմբագրվել է, որի արդյունքում նախատեսվում է, որ հանձնաժողովի կազմը, անդամների նկատմամբ պահանջները և գործունեության կարգը կհաստատվի լիազոր մարմնի ղեկավարի կողմից:

4. <<Աուդիտորական գործունեության մասին>> ՀՀ օրենքը չի տարածվում ներքին աուդիտի հետ կապված հարաբերությունների վրա, ուստի ներքին աուդիտի իրականացման գործունեությունը ենթակա չէ լիցենզավորման:  


	29
	ՀՀ Սյունիքի մարզպետարան
	Դիտողություններ և առաջարկություններ չկան:
	

	30
	Միջուկային անվտանգության կարգավորման պետ կոմիտե
	Առաջարկում ենք 12-րդ կետը խմբագրել հետևյալ կերպ`

Յուրաքանչյուր տարվա համար անցկացվող քննության հարցերը (թեսթեր` ենթադրյալ պատասխանների տարբերակներով, ճշգրիտ պատասխանների նշումով և համապատասխան օրենսդրական ակտերին և ներքին աուդիտի վերաբերյալ այլ ուղեցույցերին հղումներով), տիպային խնդիրները իրենց լուծումներով, ինչպես նաև ներքին աուդիտի էլեկտրոնային տեղեկատվական համակարգին վերաբերող խնդիրները և հարցերը մինչև  տվյալ տարվա փետրվարի 1-ը պաշտոնապես  հրապարակվում  են Լիազոր մարմնի պաշտոնական կայքում, իսկ դրանցում փոփոխությունները պետք է պաշտոնապես հրապարակվեն դրանց կիրարկման օրվանից առնվազն 2 ամիս առաջ:

Կարծում  ենք առաջարկվող փոփոխությունը կբացառի նաև որոշման նածագծի 33-րդ կետում նշված ոչ հստակ ձևակերպումների և երկակի իմաստ պարունակող բողոքարկվող արտահայտությունների ի հայտ գալը:


	Չի ընդունվել: Քանի որ գնտում ենք, որ առաջարկվող փոփոխությունը չի հանգեցնի մասնագիտական  գիտելիքների ճիշտ և օբյեկտիվ գնահատման:

	31
	ՀՀ քաղաքաշինության նախարարություն
	Դիտողություններ և առաջարկություններ չկան:
	

	32
	ՀՀ տնտեսական մրցակցության պաշտպանության պետական հանձնաժողով
	Նախագծի 28-րդ կետում նշված է, որ  քննության առաջին փուլի արդյունքները վավեր են հրապարակման օրվանից մեկ օրացուցային տարվա ընթացքում: Առաջարկում ենք նշված մեկ օրացույցային տարին փոխարինել երեք օրացույցային տարով, քանի որ քննության առաջին փուլը հաղթահարելու համար մասնակիցները պետք է տիրապետեն ներքին աուդիտին առնչվող ողջ իրավական դաշտին և նման կարճ ժամանակահատվածում անհրաժեշտություն չի առաջանա քննության միջոցով վերստին ստուգել մեկ տարի առաջ քննությունը հաջողությամբ հանձնածների մասնագիտական գիտելիքներն ու հմտությունները, ինչպես նաև կարծում ենք, որ մեկ օրացույցային տարվա ընթացքում աուդիտի օրենսդրությունը չի կարող ենթարկվել այնպիսի սկզբունքային փոփոխությունների, որի հետևանքով անհրաժեշտ կլինի նորից անցկացնել քննություն` թեկնածուների մասնագիտական գիտելիքները ստուգելու համար:   


	Չի ընդունվել: Առաջարկվող փոփոխությունը գտնում ենք ոչ նպատակահարմար:


	33
	ՀՀ Արարատի մարզպետարան
	<<Ներքին աուդիտորի արհեստավարժության համապատասխան աստիճանը հաստատող որակավորման քննությունների կազմակերպման կարգը և ներքին աուդիտ իրականացնող աուդիտորական կազմակերպություններին ներկայացվող հիմնական պահանջները հաստատելու մասին>> ՀՀ կառավարության որոշման նախագծի 41-րդ կետից հանել 2-րդ ենթակետը՝ քանի որ քննության 2-րդ փուլի նպատակը ներքին աուդիտի էլեկտրոնային տեղեկատվական համակարգի իմացության ստուգումն է, որը հնարավոր է միայն գործնական աշխատանքի միջոցով:


	Ընդունվել է: Կատարվել է համապատասխան փոփոխություն:



	34
	ՀՀ Գեղարքունիքի մարզպետարան
	Դիտողություններ և առաջարկություններ չկան:
	

	35
	ՀՀ արտաքին գործերի նախարարություն
	Դիտողություններ և առաջարկություններ չկան:
	

	36
	ՀՀ ազգային վիճակագրական ծառայություն
	1. Նախագծի 12-րդ կետում <<խնդիրները և հարցերը>> բառերից հետո ավելացնել <<ինչպես նաև ներքին աուդիտի էլեկտրոնային տեղեկատվական համակարգի ցուցադրական տարբերակը>> բառերը:

2.  Նախագծի 29-րդ կետը շարադրել հետևյալ կերպ. <<Հանձնաժողովը քննության առաջին փուլի արդյունքները հրապարակում է նույն օրը` անմիջապես քննության ավարտից հետո>>, քանի որ համակարգչային եղանակով անցկացվող քննությունների արդյունքները հայտնի են դառնում թեստային առաջադրանքի ավարտից անմիջապես հետո, իսկ փաստաթղթային եղանակով քննության արդյունքների ամփոփումը հնարավոր է իրականացնել մեկ օրվա ընթացքում:


	1. Չի ընդունվել: Քանի որ գնտում ենք, որ առաջարկվող փոփոխությունը չի հանգեցնի մասնագիտական  գիտելիքների ճիշտ և օբյեկտիվ գնահատման:

2. Ընդունվել է: Կատարվել են համապատասխան փոփոխություններ:



	37
	ՀՀ ԿԱ քաղաքացիական ավիացիայի գլխավոր վարչություն
	1. 1.Նախագծով ներկայացված  որոշման, ինչպես նաև որոշման թիվ 1 հավելվածով ներկայացված՝ <<Ներքին աուդիտորի արհեստավարժության համապատասխան աստիճանը հաստատող որակավորման քննությունների կազմակերպման>> կարգի վերնագրերը չեն համապատասխանում իրավական ակտով կարգավորվող հարաբերություններին , քանի որ նշված իրավական ակտի կարգավորման նպատակն  է Հայաստանի Հանրապետության և օտարերկրյա քաղաքացիներին լիազոր մարմնի կողմից <<Հանրային հատվածի ներքին աուդիտոր>>  որակավորման շնորհման նպատակով քննությունների կազմակերպման համակարգի ստեղծումը և համապատասխան գործընթացների իրականացումը, այլ՝ ոչ թե արհեստավարժության համապատասխան աստիճանի հաստատումը , ուստի առաջարկում ենք  Նախագծի և վերնագրում և թիվ 1 հավելվածում, ինչպես նաև թիվ 1 հավելվածին կից ներկայացված ձև՝ թիվ 1, 2, 3, 4 դիմումներում կատարել համապատասխան բովանդակային փոփոխություններ՝  հիմնավորելով իրավական կարգավորման նպատակը և բնույթը:

2. 2.Առաջարկում ենք 1-ին հավելվածի  1-ին գլխի <<Ընդհանուր դրույթներ>>-ից հանել   3-րդ, 4-րդ, 5-րդ և 6-րդ կետերը, քանի-որ այդ իրավահարաբերությունները  կարգավորվում  են <<Ներքին աուդիտի մասին>> ՀՀ օրենքի շրջանակներում, միաժամանակ նշված կետերը բովանդակային առումով չեն առնչվում որակավորման քննությունների կազմակերպմանը և անցկացմանը, ինչը նշված է 1-ին կետում որպես իրավական ակտի կարգավորման նպատակ:
3. 3.Առաջարկում ենք 1-ին հավելվածի՝ <<Հայաստանի Հանրապետությունում ընդունելի աուդիտի որակավորումները>> 2-րդ գլուխը հանել  Նախագծից, քանի որ այն չի առնչվում տվյալ իրավական ակտով կարգավորվող իրավահարաբերություններին, հաշվի առնելով, որ Հայաստանի Հանրապետության և այլ երկրների ներքին աուդիտի ոլորտի հաստատությունների և մարմինների հետ համագործակցությունը լիազոր մարմինը ապահովում է <<Ներքին աուդիտի մասին>> ՀՀ օրենքի 13-րդ հոդվածի 4-րդ կետի 6-րդ ենթակետով  սահմանված կարգով, հակառակ դեպքում թե ներկայացված Նախագծում,  թե այլ իրավական ակտերում փոփոխություններ կամ լրացումներ կատարելու անհրաժեշտություն է առաջանում:

4. 4.Առաջարկում ենք 1-ին հավելվածի <<Ներքին աուդիտորի որակավորման քնությունների կազմակերպումը>>  3-րդ գլխի 11-րդ կետի 2-րդ ենթակետը և դրա իրականացման հետ կապված մյուս բոլոր կետերը  հանել Նախագծից՝ քանի որ ներքին աուդիտի տեղեկատվական համակարգի ներդրման և կիրարկման վերաբերյալ որևէ իրավական ակտ ընդունված չէ , հետևաբար այն չի կարող հանդիսանալ կատարման ենթակա գործառույթ և  պարտադիր պահանջ  ներքին աուդիտի ստորաբաժանման  կամ  ներքին աուդիտորի համար:

5. 5.Առաջարկում ենք 1-ին հավելվածի <<Քննություններին մասնակցելու իրավունք ունեցող անձինք>> գլխի պահանջները համապատասխանեցնել <<Քաղաքացիական ծառայության մասին>>, <<Համայնքային ծառայության մասին>> և << Հանրային ծառայության մասին>> ՀՀ օրենքների պահանջներին՝ ի նկատի ունենալով, որ որոշման ընդունման նպատակներից է նոր մասնագետների ներգրավումը ներքին աուդիտի ոլորտ, ինչպես նաև  հանրային հատվածի կազմակերպությունների ներքին աուդիտի ստորաբաժանումներում առկա ազատ հաստիքների համալրումը:

6. 6.Առաջարկում ենք 1-ին հավելվածի 15-րդ կետից հանել օտարերկրյա քաղաքացիներին վերաբերող մասը՝ հաշվի առնելով, որ ներկայացված որոշման Նախագիծը վերաբերում է ՀՀ հանրային հատվածի կազմակերպությունների ներքին աուդիտի  ոլորտին, իսկ  համաձայն <<Ներքին աուդիտի մասին>> ՀՀ օրենքի 7-րդ հոդվածի 1-ին կետի ներքին աուդիտորի համար հասանելի են կազմակերպության գործունեության վերաբերյալ ամբողջ, այդ թվում գաղտնի տեղեկատվությունը:

7. 7.Առաջարկում ենք ՀՀ քաղաքացիական ծառայության խորհրդի և այլ շահագրգիռ մարմինների  քննարկմանը որպես լիազոր մարմին ներկայացնել իրավական ակտի Նախագիծ համատեղ քննություններ կազմակերպելու և անցկացնելու, ինչպես նաև <<Ներքին աուդիտորի որակավորման>> վկայագիր ստացած անձանց կադրերի երկարաժակետ ռեզերվում գրանցելու ու համապատասխան թափուր պաշտոնները զբաղեցնելու գործընթացներում ներգրավելու նպատակով:

8. 8.Առաջարկում ենք ՀՀ քաղաքացիական ծառայության խորհրդի և այլ շահագրգիռ մարմինների  քննարկմանը որպես լիազոր մարմին ներկայացնել իրավական ակտի Նախագիծ, համաձայն որի <<Ներքին աուդիտորի որակավորման>> վկայագիր ստացած անձինք կարող են արտամրցութային կարգով աուդիտորի պաշտոն զբաղեցնել հանրային հատվածի կազմակերպություններում:

9.Առաջարկում ենք Նախագծի 2-րդ հավելվածով ներկայացված ՝ <<Ներքին աուդիտ իրականացնող աուդիտորական կազմակերպություններին ներկայացվող հիմնական պահանջները>>  համապատասխանեցնել <<Ներքին աուդիտի մասին>> ՀՀ օրենքի 5-րդ հոդվածի 2-րդ մասի պահանջին,  համաձայն որի, եթե ներքին աուդիտն իրականացնում են օրենքի 13-րդ հոդվածի 4-րդ մասի 5-րդ կետով նախատեսված ցանկում ընդգրկված անձինք, ապա վերջիններս են ապահովում ներքին աուդիտի ստորաբաժանման, ներառյալ ստորաբաժանման ղեկավարի համար սահմանված իրավունքների և պարտականությունների կատարումը:

	1. Չի ընդունվել: Նախագծի անվանումը բխում է <<Ներքին աուդիտի մասին>> ՀՀ օրենքի 13-րդ հոդվածի 4-րդ մասի 3-րդ և 5-րդ կետերից, որոնց դրույթների ապահովման նպատակով մշակվել է սույն որոշման նախագիծը: 
2. Չի ընդունվել: Քանի որ նախագծով կարգավորվում են ներքին աուդիտորների որակավորման քննությունների հետ կապված հարաբերությունները, իսկ նշված կետերի դրույթները, այսինքն ցանկում ընդգրկվելու  պահանջները, սերտորեն կապված են որակավորման քննությունների հետ, որոնց արդյունքում որակավորում ունեցող աուդիտորը պետք է ընդգրկվի ցանկում, ինչպես նաև նշված կետերը հստակեցնում են <<Ներքին աուդիտի մասին>> ՀՀ օրենքով սահմանված դրույթները, ուստի դիտողությունն անընդունելի է և առաջարկվող փոփոխությունը  ոչ նպատակահարմար:

3. Չի ընդունվել: Նախագծի 2-րգ գլխով սահմանված դրույթը` Հայաստանի Հանրապետությունում ընդունելի աուդիտորի որակավորումների սահմանումը, բխում է <<Ներքին աուդիտի մասին>> ՀՀ օրենքի 13-րդ հոդվածի 4-րդ մասի 5-րդ կետից և սահմանվել է վերոնշյալ կետի դրույթների ապահովման նպատակով, այլ ոչ թե Օրենքի 13-րդ հոդվածի 4-րդ մասի 6-րդ կետի` ՀՀ և այլ երկրների ներքին աուդիտի ոլորտի հաստատությունների և մարմինների հետ համագործակցության ապահովման նպատակով: Ուստի դիտողությունը անընդունելի է և առաջարկվող փոփոխությունը  ոչ նպատակահարմար:
4. Չի ընդունվել: (տես ՀՀ պետական եկամուտների կոմիտեի 1-ին հարցի պարզաբանումը)

5. Չի ընդունվել: Ներքին աուդիտի գործառույթը կարող է իրականացվել ինչպես հանրային հատվածի կազմակերպության կառուցվածքում գործող ներքին աուդիտի ստորաբաժանման կողմից, այնպես էլ` հրավիրված անձանց կողմից: Ուստի հրավիրված անձանց դեպքում պարտադիր չէ նշված օրենքներով սահմանված պահանջները:

6. Ընդունվել է: Կատարվել են համապատասխան փոփոխություններ:

7. Չի ընդունվել: Առաջարկվող փոփոխությունը գտնում ենք ոչ նպատակահարմար:

8. Չի ընդունվել: Քանի որ ներքին աուդիտորները բացի ներքին աուդիտի օրենսդրությունից, պետք է տիրապետեն նաև տվյալ կազմակերպության ոլորտին առնչվող օրենսդրությանը, որի իմացության ստուգման նպատակով պետք է մասնակցեն մրցույթի:  

9. Ընդունվել է մասամբ: Նախագծի 2-րդ հավելվածի անվանումը խմբագրվել է, այսինքն 2-րդ հավելվածով սահմանվում են հանրային հատվածում ներքին աուդիտ իրականացնելու համար կազմակերպություններին ներկայացվող հիմնական պահանջները, ինչի արդյունքում առաջարկը արդիական չէ:

	ՀՀ Տավուշի մարզպետարան
	Դիտողություններ և առաջարկություններ չկան:

	ՀՀ կառավարության աշխատակազմ
	1. Նախագծի Հավելված 1-ով սահմանված Կարգի 6-րդ կետի 2-րդ ենթակետում “16-րդ կետով” բառերն առաջարկվում է խմբագրել հետևյալ կերպ. “16-րդ կետի 1-ին, 2-րդ և 3-րդ ենթակետերով”, քանի որ օրինակ Նախագծի Հավելված 1-ով սահմանված Կարգի 16-րդ կետի 4-րդ ենթակետով սահմանվել է՝ “4. ով նախորդ 3 տարվա ընթացքում դիմել է սույն կարգի համաձայն քննությանը մասնակցելու համար, սակայն դիմումը Լիազոր մարմնի կողմից մերժվել է սույն կարգի 18-րդ կետով սահմանված հիմքերով” և հետևաբար այս հիմքով անձը չի կարող հանվել որակավորված աուդիտորների ցանկից, քանի 3 տարի չէր կարող առանց որակավորման լինել ցանկում: 

Առաջարկվում է նաև Նախագծի Հավելված 1-ով սահմանված Կարգում ներառել որակավորված աուդիտորների ցանկի թարմացման և հրապարակման պարբերականության վերաբերյալ դրույթ:  
2. Նախագծի Հավելված 1-ով սահմանված Կարգի 16-րդ կետում առաջարկվում է ավելացնել 6-րդ ենթակետ հետևյալ բովանդակությամբ՝ “6. ում վերաբերյալ նախորդ 6 ամսվա ընթացքում կազմվել է սույն կարգի 25-րդ կետով սահմանված արձանագրություն”: 
3. Նախագծի Հավելված 1-ով սահմանված Կարգի Ձև 2-ում առաջարկվում է Նախագծի Հավելված 1-ով սահմանված Կարգի 16-րդ կետում նախատեսված հանգամանքներից ներառել 1-ին, 2-րդ և 3-րդ ենթակետերում նախատեսված  հանգամանքները:

Առաջարկվում է նաև Նախագծի Հավելված 1-ով սահմանված Կարգի 16-րդ կետի 2-րդ ենթակետում հանել “դիտավորությամբ”, իսկ 3-րդ ենթակետից “որոշակի” բառերը: Նույն առաջարկությունը վերաբերում է Նախագծի Հավելված 1-ով սահմանված Կարգի Ձև 2-ին:     
4. Նախագծի Հավելված 1-ով սահմանված Կարգի 29-րդ և 42-րդ կետերում առաջարկվում է նշել հրապարակման ձևը:
5. Նախագծի Հավելված 1-ով սահմանված Կարգի 34-րդ կետում “մասնակիցը” բառից հետո առաջարկվում է ավելացնել “10 աշխատանքային օրվա ընթացքում” բառերը: 
6. Նախագծի Հավելված 1-ով սահմանված Կարգի 34-րդ կետում առաջարկվում է ավելացնել նոր նախադասություն հետևյալ բովանդակությամբ. 
“Դատական կարգով բողոքարկման ժամկետի ավարտից հետո քննության արդյունքերը համարվում են մասնակցի կողմից ընդունված և որևէ այլ կարգով չեն կարող բողոքարկվել”:
7. Նախագծի Հավելված 1-ով սահմանված Կարգի 38-րդ կետում առաջարկվում է ավելացնել նոր նախադասություն հետևյալ բովանդակությամբ. 
“Բողոքարկման հանձնաժողովն ուսումնասիրում և հաշվի է առնում նաև դատական կարգով բողոքարկում իրականացրած անձանց կողմից ներկայացված և օրինական ուժի մեջ մտած դատավճիռը”:

8. Նախագծի Հավելված 1-ով սահմանված Կարգի 45-րդ կետում սահմանվել է՝ 
“Վկայագրի գործողության ժամկետը չի դադարում, եթե որակավորված ներքին աուդիտորը պահպանում է Հայաստանի Հանրապետության ներքին աուդիտի օրենսդրության պահանջները և մասնակցում է շարունակական մասնագիտական վերապատրաստումներին”, սակայն Նախագծի Հավելված 1-ով սահմանված Կարգում ներքին աուդիտորի որակավորման վկայագրի բովանդակությունը սահմանող Ձև 4-ում “վկայագրի գործողության ժամկետ” սահմանված չէ: 

9. Նախագծի Հավելված 1-ով սահմանված Կարգի 46-րդ կետի 1-ին ենթակետում սահմանվել է, որ վկայագրի գործողությունը կարող է դադարեցվել Լիազոր մարմնի կողմից.

“եթե որակավորված անձը խախտել է Հայաստանի Հանրապետության ներքին աուդիտի օրենսդրության պահանջները, ներքին աուդիտի մասնագիտական գործունեության ստանդարտները”, որը բավական խոցելի է դարձնում ներքին աուդիտորների աշխատանքը և ստացվում է մի իրավիճակ, որ ցանկացած աուդիտորի վկայագրի գործողությունը լիազորված մարմինը կարող է դադարեցնել` Հայաստանի Հանրապետության ներքին աուդիտի օրենսդրության և ներքին աուդիտի մասնագիտական գործունեության ստանդարտների անգամ 1 պահանջի խախտման դեպքում: 

Առաջարկվում է Նախագծի Հավելված 1-ով սահմանված Կարգի 46-րդ կետի 1-ին ենթակետը շարադրել հետևյալ խմբագրությամբ.

“եթե որակավորված անձն առնվազն տարեկան 1 անգամ չի մասնակցել մասնագիտական վերապատրաստման դասընթացներին, գործունեության որակի արտաքին և ներքին գնահատումների արդյունքում արձանագրվել են Հայաստանի Հանրապետության ներքին աուդիտի օրենսդրության պահանջների, ներքին աուդիտի մասնագիտական գործունեության ստանդարտների  և (կամ) ներքին աուդիտորների վարքագծի կանոնների խախտումներ”:  

10. Նախագծի Հավելված 2-ով սահմանված Պահանջների 2-րդ կետի 2-րդ ենթակետում և Ձև 2-ում առաջարկվում է հանել՝ “ինչպես նաև աուդիտ իրականացնող ներքին աուդիտորն ունի ուղղակի կամ անուղղակի ֆինանսական մասնակցություն աուդիտի ենթակա հանրային հատվածի կազմակերպությունում” բառերը, քանի որ ֆինանսական մասնակցություն աուդիտի ենթակա հանրային հատվածի կազմակերպությունում ՀՀ գործող օրենսդրույթյան համաձայն հնարավոր  չէ:     
11. Նախագծի Հավելված 2-ով սահմանված Պահանջների 3-րդ կետի 1-ին ենթակետում “աշխատանքային պայմանագրի” բառերից առաջ առաջարկվում է ավելացնել “անորոշ ժամկետով կնքված” և “անձնագրի” բառից հետո առաջարկվում է ավելացնել “կամ նույնականացման քարտի” բառերը:
12. Նախագծի Հավելված 2-ով սահմանված Պահանջների 5-րդ կետով սահմանվել է՝ 

“Եթե դիմումում առկա են տեխնիկական սխալներ, որոնք կարող են շտկվել, ապա Լիազոր մարմինը դրանց մասին տեղեկացնում է դիմողին` նրան հնարավորություն ընձեռելով շտկելու այդ սխալները 3 աշխատանքային օրվա ընթացքում, կամ ինքն է շտկում դրանք` նախապես կամ հետագայում դիմողին իրազեկելով այդ մասին”: Լիազոր մարմնի կողմից սխալների ինքնուրույն ուղղումը կարող է միտումնավոր գործուղությունների ռիսկեր պարունակել և կորող է հնարավորություն ընձեռնել՝ որոշակի նպատակներ հետապնդելով, ոչ միայն ուղղելու այլ սխալներ “ստեղծելու”: 

Առաջարկվում է Նախագծի Հավելված 2-ով սահմանված Պահանջների 5-րդ կետից հանել “կամ ինքն է շտկում դրանք` նախապես կամ հետագայում դիմողին իրազեկելով այդ մասին” բառերը:  

13. Նախագծի Հավելված 2-ով սահմանված Պահանջների 5-րդ կետի 2-րդ ենթակետով սահմանվել է.
“Կազմակերպության կողմից խախտվել է Հայաստանի Հանրապետության ներքին աուդիտի օրենսդրության պահանջները, ներքին աուդիտի մասնագիտական գործունեության ստանդարտները կամ ներքին աուդիտորների վարքագծի կանոնները”:

Առաջարկվում է Նախագծի Հավելված 2-ով սահմանված Պահանջների 5-րդ կետի 2-րդ ենթակետը շարադրել հետևյալ խմբագրությամբ.

“եթե կազմակերպության ներքին աուդիտի որակավորում ունեցող անձինք առնվազն տարեկան 1 անգամ չեն մասնակցել մասնագիտական վերապատրաստման դասընթացների, նրանց գործունեության որակի արտաքին և ներքին գնահատումների արդյունքում արձանագրվել են Հայաստանի Հանրապետության ներքին աուդիտի օրենսդրության պահանջների, ներքին աուդիտի մասնագիտական գործունեության ստանդարտների և (կամ) ներքին աուդիտորների վարքագծի կանոնների խախտումներ”:
14. Մի շարք դիտողություններ, որոնք աշխատանքային կարգով են քննարկվել և հաշվի են առնվել:
	1. Ընդունվել է մասամբ: Կարգի 1-ին հավելվածի 18-րդ կետը` քննությանը մասնակցելու մերժման հիմքերը, խմբագրվել են, ուստի առաջարկը արդիական չէ: Իսկ որակավորված աուդիտորների ցանկի թարմացման և հրապարակման պարբերականության դրույթներ սահմանելու կարիք չկա, քանի որ այն կթարմացվի Լիազոր մարմնի կողմից անմիջապես հիմք առաջանալու դեպքում: 
2. Չի ընդունվել: Առաջարկվող փոփոխությունը գտնում ենք ոչ նպատակահարմար:

3. Ընդունվել է մասամբ: Քանի որ կարգի 1-ին հավելվածի 18-րդ կետը` քննությանը մասնակցելու մերժման հիմքերը խմբագրվել են, ուստի գտնում ենք, որ 16-րդ կետի բոլոր ենթակետերը պետք է ներառել հավելվածի Ձև 2-ում:
Միաժամանակ Կարգի 16-րդ կետի 2-րդ ենթակետի փոփոխությունը գտնում ենք ոչ նպատակահարմար, իսկ նույն կետի 3-րդ ենթակետի առաջարկը ընդունվել է` կատարվել է համապատասխան փոփոխություն:
4. Ընդունվել է: Կատարվել է համապատասխան փոփոխություն (տես կետ 28)
5. Չի ընդունվել: Քանի որ դատարան հայտ ներկայացնելու հետ կապված հարաբերությունները կարգավորվում են համապատասխան դատավարական օրենսգրքերով, հետևաբար նշված առաջարկի իրականացման ձև կարող է հանդիսանալ համապատասխան դատավարական օրենսգրքերում բացառություն կատարելով:

 6. Ընդունվել է: Կատարվել են համապատասխան փոփոխություններ:

7. Կետը հանվել է նախագծից, ուստի առաջարկը արդիական չէ:
8. Ընդունվել է: Կետը խմբագրվել է սահմանելով ոչ թե վկայականի գործողության ժամկետի դադարեցման հիմքերը, այլ վկայականի գործողության դադարեցման հիմքերը: Քանի որ վկայականը գործողության ժամկետը անսահմանափակ է, ուստի վկայականի Ձև 4-ում անհրաժեշտություն չկա  գործողության ժամկետ սահմանել: 
9. Ընդունվել է: Ըստ էության առաջարկը հաշվի է առնվել և նախագծի առաջարկվող կետը (լրամշակված տարբերակում` հավելված 1-ի 45-րդ կետի 1-ին ենթակետը) խմբագրվել է` սահմանելով խատումների հստակ սահմանում և ժամկետներ, ինչպես նաև ներքին աուդիտորների շարունակական մասնա-գիտական վերապատրաստման պարտադիր պահանջը: 
10. Չի ընդունվել: Քանի որ հանրային հատվածի կազմակերպությունների թվին են դասվում նաև 50 տոկոսից ավելի պետական կամ համայնքային մասնակցությամբ բաժնետիրական ընկերությունները, որոնցում նշված անձինք հնարավոր է ունենան ֆինանսական մասնակցություն, ուստի առաջարկվող փոփոխությունը գտնում ենք ոչ նպատակահարմար: 
11. Չի ընդունվել: Նախագծի 2-րդ հավելվածի 3-րդ կետը սահմանում է աուդիտ իրականացնելու որակավորում ունեցող կազմակերպությունների ցանկում ընդգրկվելու համար ներկայացվող փաստաթղթերը: Առաջարկվող փոփոխությունը` անորոշ ժամկետով կնքված աշխատանքային պայմանագրի պատճենը լիազոր մարմնին ներկայացնելը գտնում ենք ոչ նպատակահարմար, իսկ <<նույնականացման քարտի պատճենը>>  ներկայացնելու դեպքում այն դեռևս չի կարող տրամադրել տեղեկատվություն ներակայցնողի վերաբերյալ` քանի որ ՀՀ ֆինանսների նախարարությունը չունի դրանից օգտվելու հնարավորություն:  
12. Ընդունվել է: Կատարվել են համապատասխան փոփոխություններ:

13. Ընդունվել է մասամբ: Նախագծի առաջարկվող կետը (լրամշակված տարբերակում` հավելված 2-ի 8-րդ կետի 1-ին և 2-րդ ենթակետը) խմբագրվել է` սահմանելով խատումների հստակ սահմանում և ժամկետներ:  
14. Ընդունվել են: Լրամշակված տարբերակում համապատասխան փոփոխու​թյուններն արտացոլված են:

	ՀՀ գյուղատնտեսության նախարարություն
	       1.Նախագիծը համապատասխանեցնել <<Իրավական ակտերի մասին>> ՀՀ օրենքի 27-րդ հոդվածի 6-րդ մասի դրույթներին այն է՝ << իրավական ակտերի նախագծերի առաջին էջի վերևի աջ անկյունում պետք է գրվի «ՆԱԽԱԳԻԾ» բառը>>:

2. Նախագծում դրույթները շարադրել <<Իրավական ակտերի մասին>> ՀՀ օրենքի 41-րդ հոդվածի 4-6-րդ մասերով սահմանված դրույթներին  համապատասխան:
3. Նախագծի N 1 հավելվածի 15-րդ կետը խմբագրել` սահմանելով բարձրագույն մասնագիտական կրթության պահանջ:
  
	1. Ընդունվել է: Կատարվել են համապատասխան փոփոխություններ:

2. Ընդունվել է: Կատարվել են համապատասխան փոփոխություններ:

3. Չի ընդունվել: Առաջարկվող փոփոխությունը գտնում ենք ոչ նպատակահարմար:



	41
	ՀՀ հատուկ քննչական ծառայություն 
	Դիտողություններ և առաջարկություններ չկան:
	

	42
	ՀՀ տրանսպորտի և կապի նախարարություն
	Դիտողություններ և առաջարկություններ չկան:
	

	43
	Հանրային հեռուստառադիոընկերության խորհուրդ
	Դիտողություններ և առաջարկություններ չկան:
	

	44
	ՀՀ ոստիկանություն
	Դիտողություններ և առաջարկություններ չկան:
	

	45
	Գլխավոր դատախազություն
	Առաջարկում ենք, որ ներքին աուդիտորի վկայագրի մեջ նշվի ուժի մեջ մտնելու ժամկետը:
	Ընդունվել է: Կատարվել է համապատասխան փոփոխություն:


	46
	ՀՀ Ազգային Ժողով
	Դիտողություններ և առաջարկություններ չկան:
	

	47
	ՀՀ պաշտպանության նախարարություն
	Կարգի 27-րդ կետում առաջարկում ենք նախատեսել նաև համակարգչային ծրագրով քննության դեպքում պատասխանը փոփոխելու (ուղղելու) հնարավորությունը:
	Ընդունվել է: Ըստ էության համակարգչային ծրագրով մինչև ժամկետի ավարտը հնարավոր է փոփոխել պատասխանները, իսկ ժամկետի ավարտին պատասխանները ամրագրվում են:


	48
	Ազգային ավտանգության ծառայություն
	Դիտողություններ և առաջարկություններ չկան:
	

	49
	ՀՀ Նախագահի աշխատակազմ
	1. Առաջարկում ենք ներքին աուդիտորի որակավորման քննությունները կազմակերպել 1 փուլով` 2-րդ փուլով նախատեսված ներքին աուդիտի էլեկտրոնային տեղեկատվական համակարգի իմացությանը վերաբերող խնդիրները ներառելով գործնական առաջադրանքներում:

2. Հաշվի առնելով այն, որ որոշման նախագծի 1-ին հավելվածի 7-րդ կետով նախատեսված անձինք սահմանված կարգով ստացել են աուդիտորի որակավորում և ունեն բավարար գիտելիքներ, առաջարկում ենք հանել 8-րդ կետը:

3. Առաջարկում ենք հավելված 2-ի 1-ին կետում նշված պահանջներից հանել կազմակերպությունների 3 աշխատակիցների համար ՀՀ հանրային հատվածի ներքին աուդիտորի որակավորում ունենալու և լիազոր մարմնի կողմից վարվող որակավորված ներքին աուդիտորների ցանկում ընդգծված լինելու պահանջը, քանի որ վերոհիշյալ աշխատակիցներն արդեն որակավորված են:

4. Առաջարկում ենք հավելված 2-ի 1-ին կետում որակավորված ներքին աուդիտորների ցանկում ընդգրկվելու համար կազմակերպքությունների 3 աշխատակիցների համար նախատեսված աուդիտի ոլորտում 3 տարվա մասնագիտական գործունեության պահանջը կիրառել աուդիտորական կազմակերպությունների նկատմամբ:
	1. Չի ընդունվել: Առաջարկվող փոփոխությունը գտնում ենք ոչ նպատակահարմար:

2. Ընդունվել է: Նշված անձինք կընդգրկվեն ցանկում, սակայն սահմանվել է, որ վերջիններս 1 տարվա ընթացքում պետք է հանձնեն ներքին աուդիտի էլեկտրոնային տեղեկատվական համակարգի իմացության քննությունը:

3. Ընդունվել է: Ըստ էության նախագծում առաջարկը արտահայտված է: Նշված անձինք ուղղակի պետք է լինեն որակավորված ներքին աուդիտորների ցանկից:

4.Ընդունելի է: Կատարվել են համապատասխան փոփոխություններ:




